
Para sukarelawan yang terlibat
telah menyumbang tenaga
melalui beberapa jenis aktiviti
yang diadakan dari jam 9.00 pagi
hingga 4.00 petang. Mereka
membersihkan sawang, menebas
semak samun, memotong rumput
dan mengecat rumah kebajikan
tersebut. Aktiviti membaca dan
menulis dalam Bahasa Malaysia
dan Bahasa Inggeris bersama
kanak-kanak juga dijalankan.
Aktiviti tersebut menggunakan
kaedah pengajaran bahasa Total
Physical Response (TPR) dan
tayangan video. Kanak-kanak itu
juga diperkenalkan kepada
kosakata mudah Bahasa Perancis.
Sukarelawan yang terdiri daripada
pelajar dari bidang Seni Kulinari
ditugaskan untuk menyediakan
makan tengah hari. Program ini
diakhiri dengan pemberian
cenderamata buku mewarna dan
alat tulis kepada setiap kanak-
kanak yang terlibat.

Kanak-kanak dan staf di pusat
kebajikan ini amat menghargai
aktiviti yang dijalankan oleh para
sukarelawan. Selain memanfaatkan
pihak rumah kebajikan, para
sukarelawan juga mendapat
mengaplikasikan ilmu dan
kemahiran yang dipelajari dari
universiti. Program ini diharap dapat
menjadi salah satu wadah untuk
para kakitangan dan mahasiswa
UiTM membina hubungan baik
dengan komuniti setempat di
samping mengaplikasikan
kemahiran secara praktikal.

Tiga orang pensyarah Akademi Pengajian Bahasa, UiTMCPP yang juga
merupakan para penasihat Kelab Budi Penyayang UiTMCPP telah
menyertai satu program kesukarelawanan di Rumah Kebajikan Anak
Kesayangan, Permatang Pauh pada 8 Januari 2023 yang lalu. Projek
Rintis Rumah Kebajikan Angkat Penyayang UiTMCPP merupakan satu
inisiatif seliaan Kelab Budi Penyayang. Hasil dari projek ini akan
membantu kelab menyediakan program jangka panjang secara berkala
bersama institusi tersebut dari bulan Mei 2023. Rumah kebajikan ini
dipilih berdasarkan logistiknya, lokasinya hanyalah 1.5 km dari UiTMCPP
Kampus Permatang Pauh. Tambahan pula, ia menempatkan kanak-kanak
perempuan berumur lima sehingga enam tahun dari golongan yatim
piatu dan asnaf. Bentuk sokongan yang akan diberikan oleh para
sukarelawan kepada penghuni di situ adalah dari segi moral, fizikal dan
akademik. Diharap program kesukarelawanan yang dijalankan di situ
dapat memanfaatkan para penghuni yang kurang bernasib baik.

